
GOUVENE CUOMO ANONSE AGRANA FRUIT CHWAZI ETA NEW YORK KÒM KOTE POU DEVLOPE 

AKTIVITE BIZINIS YO 

Agrana ap envesti plis pase $50 milyon nan izin Lysander epi kreye plis pase 100 djòb 

 

Endistri yogout kap mache byen nan eta a se yon faktè enpòtan nan desizyon konpayi a 

 

Gouvènè Andrew M. Cuomo te anonse jodi a Agrana Fruit, pi gwo pwodiktè preparasyon fwi pou endistri 

pwodui letye, pral konstwi yon nouvo straikti fabrikasyon ak distribisyon nan ti vil Lysander, nan Konte 

Onondaga, kote lap envesti plis pase $50 milyon epi kreye apeprè 120 nouvo ddòb. 

 

Konpayi a konsidere plizyè kote nan rejyon Nòdès yo pou ekspansyon yo a, men yo te anonse jodi a se Eta 

New yo te chwazi. Endistri yogout kap byen devlope nan Eta New York te yon faktè enpòtan nan desizyon 

Agrana, sa ap ofri konpayi a yon kote santral pou pwodiksyon ak distribisyon bay prensipal konpayi yogout 

nan Eta New York ak tou nan rejyon Nòdès ak Kanada.  

 

Desizyon Agrana pou l konstwi yon nouvo izin fabrikasyon nan Eta New York reyalize yon objektif esansyè 

ki te detèmine nan Somè Yogout la Gouvènè Cuomo te konvoke nan mwa Dawout 2012 la. Nan Somè a, 

reprezantan endistri yogout ak fèmye te diskite sou ki kantite nan transfòmasyon fwi pou pwodui yogout ki 

te fèt andeyò New York – byenke rès pwosesis la, soti nan plante fwi a pou rive nan fè yogout la, te fèt nan 

eta a. Avèk Agrana ki sitiye nan Konte Onondaga, pwosesis konplè pwodiksyon yogout la ka fèt kounye a 

nèt nan Eta New York.  

 

“Desizyon Agrana Fruit pou l chwazi Eta New York ak Konte Onondaga kòm kote pou devlope ak agrandi 

biznis yo plis te fè Upstate New York vini Silicone Valley pwodiksyon Yogout,” te deklare Gouvènè Cuomo. 

“Administrasyon an te konsantre sou ouvri pòt New York pou biznis ak sou kreye yon anviwonman kote pi 

gwo konpayi tankou Agrana ka envesti ak agrandi. Anons jodi a rekonèt kapasite ak konpetans fòs travay 

New York la ak nouvo mantalite ki kwè nan biznis la kap ede redrese ekonomi eta a.” 

 

Bob Prendes, Prezidan ak CEO Agrana Fruit US, te di konsa, “Se yon moman ekstrèmeman enpòtan pou 

endistri pwodui letye Amerik di Nò; enterè kliyan an nan pwodui ki bon pou ou te vinn ranfòse li. Nouvo 

lokal nou an ki nan New York pral pèmèt nou sipòte kwasans enkrayab kliyan nan Amerik di Nò nou yo 

grasa pwodui ki nesesè pou reponn ak bezwen mache a. Se yon gwo moman pou nou enstalasyon katryèm 

izin ameriken nou nan Lysander, New York. Nou resevwa sipò ak asistans enkwayab bò kote tou de 

reprezantan Devlopman Ekonomik Eta a ak lokal, epi nou espere kenbe lespri kolaborasyon sa pou 

toutan.” 

 

Chèf Egzekifif Konte Onondaga Joanie Mahoney, te di konsa, “Mèsi Agrana dèske w te chwazi Konte 

Onondaga epi mèsi Gouvènè Cuomo pou ouvèti Eta New York pou Biniz epi pou èd ou ban nou nan pote 

fabrikan mondyal sa nan Konte Onondaga. Plan Agrana pou l pote operasyon li nan Lysander se yon 

ekselan nouvèl ak yon testaman pou rasin solid rejyon nou an nan fabrikasyon ak agrikilti. Se yon bèl 

egzanp bon bagay ki ka fèt lè nou tout travay ansanm.” 

 

Dean Norton, Prezidan Farm Bureau, te di konsa, “Farm Bureau New York kontan wè kwasans san rete nan 

sektè transfòmasyon manje, ki makònen ak siksè fèm familyal nou yo. Atire plis djòb nan New York 

esansyèl pou remanbre ekonomi upstate la,epi nou fyè dèske se sitou grasa lyen ant pwodiktè pwodui 

letye ak fri nou yo ak konsomatè yo  enstalasyon pou transfòmasyon sa sitiye nan New York. growers nou 

yo espere fè patenary ak Agrana pou eksplore founiti  izin lan ak frui ki pwodui lokalman, epi nou remèsye 

Gouvènè Cuomo pou konprann enp enpòtans yon sektè agrikòl solid pou vyabilite ekonomi upstate la.” 

 

AGRANA se premye konpayi sik nan Ewòp Santral ak Lès. Li se premye founisè pwodui starch spesyalize 

nan Ewòp nan yon gwo gwo maj, ak tou pi gwo pwodiktè byoetanòl nan Otrich ak Ongri. Nan domèn fwi 

AGRANA se se premye pwodiktè mondyal preparasyon abaz fri pou endistri pwodui letye ak premye 

pwodiktè ji fwi konsantre nan Ewòp. Pou tout ane  business la, AGRANA espere yon revni Group otou $ 4,0 

milya. AGRANA anplwaye apeprè 8.500 moun sou 56 sit nan 26 peyi nan monn lan. AGRANA opere 

aktyèlman twa sit pwodiksyon nan Amerik di nò nan Botkins, Ohio, Centerville, Tennessee ak Fort Worth, 

Texas epi li gen Biwo Corporate ak NPD Center li nan Brecksville, Ohio. Kòm konpayi a ap chèche agrandi 

prezans li sou mache a nan Amerike di Nò pou satisfè demann kliyan, yo te konsidere anpil lokasyon nan 

rejyon Nòdès  

 

Eta a te bay Agrana $600.000 sibvansyon ki soti nan Empire State Development ak $2 milyon nan Excelsior 

Tax Credits. 

 

Pandan dis ane ki sot pase yo, endistri yogout Eta New York te devlope rapidman. Ant lane 2005 ak 2011, 

izin yogout nan eta a te double pwodiksyon yo. Ogmantasyon pwodiksyon sa te gen yon efè antrenman 

pozitif sou biznis nan tout Eta a, sa ki te ogmante demann ak sitimile aktivite pou fèm letye, fabrikan 

ekipman ak kominote lokal. Pandan menm peryòd la, kantire lèt ki itilize pou fè yogout nan New York 

ogmante anpil anpil lè l pase 158 milyon liv rive apepre 1,2 milya liv.  

 

Pandanke yogout Greek te vinn popilè nan tout Amerik la pandan dènye ane sa yo, Eta New York te vinn 

rekonèt kòm kapital yogout la Anba lidèship Gouvènè Cuomo, eta a te fòme nouvo patenarya ak endistri a, 

ki te dekri nan mwa Dawout  2012 nan premye Somè Yogout New York la kote lidè nan endistri a, agrikiltè, 

ak lòt aktè te chita ansanm pou diskite sou fason pou retire obstak yo epi jwenn nouvo ide pou sipòte 

endistri a. Apre li tande sijesyon ak enkyetid lidè nan endistri a, Gouvènè a te anonse nouvo aksyon pou 

ede pwodiktè pwodui letye ogmante kantite twoupo yo epi konsa ogmante pwodiksyon lèt. Gouvènè a te 

anonse mezi ki pou ede pwodiktè pwodi letye yo jere pi byen gwo kantite dechè vach pwodui epi fè 

ekonomi lajan sou kou enèji ak transfòmasyon dechè nan yon sous enèji renouvlab. 

 

Yo prevwa Agrana ap kòmanse fonksyone nan nouvo lokal Lysander100.000 pye kare yo a nan mwa avril. 

Yon fwa operasyon yo kòmanse, enstalasyon an pral transfòme tout kalte fwi pou yogout, san bliye 

posibilite fwi ki pouse nan New York.  

